
Pou Piblikasyon Imedya: 10/06/2024 GOUVENE KATHY HOCHUL

GOUVENE HOCHUL ANONSE KOMANSMAN PWOJE AMELYORASYON PAVAJ
18.4 MILYON DOLA SOU THRUWAY NYS LA NAN KONTE ROCKLAND

Pwojé a gen ladan reparasyon pavaj ak refe sifas an pwofondé nan vil Ramapo
Yo prevwa travay la ap fini nan fen ane 2024 la

Se yon pati nan Envestisman Rejyonal 377.4 milyon dola pandan senkan k ap vini
yo

Gouvéneé Kathy Hochul te anonse jodi a komansman yon pwoje amelyorasyon pave
18.4 milyon dola sou Thruway Eta New York (I-87) nan Konte Rockland. Travay la pral
kouvri plis pase 48 km vwa sou yon twonson ki plis pase uit km ant no soti 14A (New
Jersey - Garden State Parkway) rive nan sid soti 15 (New Jersey — I-287 - NJ Route 17
nan Sid) nan vil Ramapo. Apepré 116,000 machin vwayaje nan korido sa a chak jou.

"Eta New York kontinye envesti nan sistém transpo li a lé li kreye wout ki an sekirite, ki
fyab ke Nouyoke yo ak vizite yo itilize", Gouvené Hochul te deklare. "Rezo transpo
fyab amelyore vwayaj chak jou epi ranfose ekonomi lokal yo atravé mouvman efikas
machandiz ak sévis yo. Lé li bay envestisman sa yo priyorite, Eta New York ap prepare
wout la pou vwayaj ki pi dous, ki pi an sekirite epi ki pi dirab pou chofe ki sou Thruway
la."

Direkté Egzekitif Otorite Thruway la, Frank G. Hoare, te deklare, "Pwoje sa a se yon
envestisman enpotan nan youn nan korido ki pi okipe yo sou sistém Thruway la, li
frekante anpil pa alafwa vwayajée yo ak machin komesyal yo. Nou rete konsantre sou
itilizasyon dola peyaj pou amelyore enfrastrikti nou yo ki aje epi modénize sistém
transpo eta a."

Kom yon pati nan Pwogram Kapital Otorite Thruway la, yo ap envesti apepre 377.4
milyon dola nan pwojé enfrastrikti nan Hudson Valley apati 2024 pou rive 2028. Pwoje
Konte Rockland la pral kbomanse ak reparasyon pavaj an pwofonde, sa vle di manm
ekipaj yo pral retire epi ranplase posyon ki pi deteryore sou wout la (soti nan poto
kilometrik 24.0 rive 29.4), desann nan soubaz li nan direksyon no ak direksyon sid.
Kouvri plis pase 48km vwa total, reparasyon yo pral amelyore entegrite estriktirél wout
ki egziste deja a. Ekip yo pral tou adrese zon ki gen mwens estres nan wout la lé yo



retire kouch asfalt ki egziste deja a epi enstale yon kouvéti asfalt de pous pou yon
eksperyans kondwi amelyore, ki gen ladan sou ranp pou ale ak soti nan soti 14B
(Airmont - Montebello - Airmont Road).

Amelyorasyon sekirite pral gen ladan nouvo ray gidaj, travay jwenti pon, amelyorasyon
drenaj, maka liy reflektif ak ranplase delimitaté liy yo. Operasyon pavaj yo pral fet
lannwit nan jou lasemén yo pou diminye enpak yo, men, otomobilis yo ka toujou
rankontre liy ki femen sou otowout la ansanm ak chanjman sikilasyon yo ak aré pandan
konstriksyon an ap fet. Tout travay la depann de si ap fé bontan epi kapab gen
chanjman.

JRCRUZ Corp. se kontrakte pwoje a ki swiv yon pwosesis of konpetitif epi travay la
pwograme pou fini nan fen ane a.

Bidje 2024 Otorite a te envesti yon total 451 milyon dola pou sipote Pwogram Kapital li
a, ki prevwa envesti 2.4 milya dola nan pwoje kapital pandan senk ane kap vini yo—yon
ogmantasyon 500 milyon dola apre ajisteman nan peyaj nan mwa janvye 2024 la.
Ogmantasyon envestisman an pral mennen nan travay sou apepré mwatye nan plis
pase 4,500 km vwa Thruway yo ansanm ak pwojé sou apepre 90 nan 817 pon Thruway

yo.

Apepré 85 pousan han baz wout Thruway la remonte ak konstriksyon orijinal li nan ane
1950 yo, sa ki mete aksan sou bezwen pou gwo antretyen, rekonstriksyon, ak aktivite
reyabilitasyon pou kenbe sifas pou kondui a nan yon bon eta.

An 2023, otomobilis yo te fe plis pase 396.9 milyon vwayaj epi yo te kondui 13 milya km
sou Thruway la, yon wout ki sipote pa fré itilizate ki pa resevwa lajan taks federal, eta
oswa lokal dedye pou kouvri depans pou fonksyonman ak mentnans otowout la. Chofe
veyikil amote yo ta dwe rete veyatif epi respekte limit vites ki afiche nan zon travo yo.
Kontravansyon yo double le gen ekse vites nan yon zon travay.

Pou plis amelyore sekirite travayé yo nan yon zon travay, Gouvené Hochul te siyen
lejislasyon ki etabli pwogram pilot Otomatik pou Kontwol Vités Zon Travay la. Pwogram
ranfosman sekirite a te komanse an avril 2023 epi li ap an vige nan plizyé zon
konstriksyon aktif sou Thruway la. Zon travay avék ranfosman sou kamera vités yo pral
gen siyal kle ki mennen nan zon travay la. Yo pral peye bay amann pou otomobilis ki
vyole limit vites ki afiche nan zon travay la. Y ap voye pa lapos amann pou vyolasyon yo
bay pwopriyete veyikil ki anrejistre a. Ou ka jwenn plis enfomasyon sou pwogram nan
isit la.

Otorite a opere epi kenbe youn nan otowout ki pi an sekirite ak ki rantab nan nasyon an.
Sistem Thruway 917 km la finanse pa dola peyaj, se pa ak taks eta oswa lokal yo.

Senate Eta Bill Webber, te deklare, "Mwen onore pou m kreye patenarya ak Gouvenée
Kathy Hochul pou amelyore enfrastrikti Konte Rockland lan. 18.4 milyon dola yo atribye
pou amelyorasyon wout nan Konte Rockland pral sipote yon pwojé amelyorasyon pave

ki nesesé anpil sou I-87 la. Rezidan Rockland parey mwen yo ak mwen rekonesan
deske yo bay wout nou yo priyorite."

Manm Asanble John McGowan te deklare, "Sa a se yon bon nouvél non sélman pou
rezidan lokal nou yo men, pou tout vwayaj ki sou Thruway Eta New York la. Kenbe
pasaj ki an sekirite epi Ié nou konsidere volim sikilasyon ki itilize 1-87 la, li fé pwoje
amelyorasyon sa a enpotan anpil. Biwo mwen an jwi yon bon relasyon travay ak
depatman otowout lokal ak eta nou yo epi nou bat bravo pou aplikasyon pwoje sa a.
Mwen ankouraje tout rezidan yo ak vwayajé yo pou yo okouran de reparasyon ak
amelyorasyon yo pandan y ap pwogrese pou fini epi pou yo pran prekosyon ak pridans
pou ekip yo ki sou plas."

Manm asanble Karl Brabenec te deklare, "Vil Ramapo depi lontan pa ka tan otowout
revitalize nan zon yo, epi mwen kontan déske yo resevwa finansman pou pwoje a. Plis
pase 100,000 machin vwayaje sou posyon wout sa a chak jou, ak 18.4 milyon dola
finansman pwoje sa a pral ede kenbe wout nou yo solid ak dirab pou ane k ap vini yo.
Mwen vile remesye Gouvéne a pou sipo li sou zafe sa a, ak travayé yo ki pral fini pwoje
a nan fen ane sa a."

Pou enfomasyon ajou sou sikilasyon yo, nou ankouraje otomobilis yo telechaje
aplikasyon mobil li a ki disponib pou telechaje gratis sou aparéy iPhone ak Android yo.
Aplikasyon an bay otomobilis yo aksé direk nan tan reyel ak asistans pou navigasyon
pandan yo sou wout. Epitou, vwayajé yo ka vizite Kat VVwayaj entéraktif Otorite Thruway
la ki gen ladan kamera sikilasyon yo an tan reyel. Otomobilis yo ka enskri tou pou yo
resevwa imel TRANSalert k ap bay déenye enfomasyon sou kondisyon sikilasyon sou
Thruway a.

